
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ի կատարումն ՀՀ վարչապետի 12.04.2021թ. № 02/16.5/11825-2021 հանձնարարականի՝ ուսումնասիրելով «Հայաստանի Հանրապետության 2021 թվականի պետական բյուջեի մասին» օրենքում վերաբաշխումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է 2020 թվականի սեպտեմբերի 27-ից Ադրբեջանական Հանրապետության զինված ուժերի կողմից կազմակերպված և իրականացված հարձակման հետևանքով վիրավորում ստացած զինծառայողների բժշկական օգնությունը, այդ թվում նաև վերականգնողական բուժումն ապահովելու նպատակով ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից ՀՀ առողջապահության նախարարության կողմից իրականացվող 1207 ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառմանը հատկացնել 1,511,038.6 հազար դրամ` հայտնում ենք, որ սկզբունքային դիտողություններ չունենք:
Այս կապակցությամբ հարկ ենք համարում նշել նաև, որ Նախագծին կից ներկայացված հաշվարկների համաձայն` պատերազմում վիրավորում ստացած զինծառայողների վերականգնողական բժշկական օգնության, 2-րդ և 3-րդ էտապի վիրահատությունների, այդ վիրահատությունների ընթացքում օգտագործվող էնդոպրոթեզների և այլ բժշկական ապրանքների ապահովման համար ծախսերը` տարեկան կտրվածքով գնահատվել են 2,511.038.6 հազար դրամ (Վիրավոր զինծառայողների ստացիոնար պայմաններում վերականգնողական բուժում ծախսերը ներառված են ՀՀ 2021 թվականի պետական բյուջեի մասին» ՀՀ օրենքի N 6 առաջնահերթությունների հավելվածում), որից 1,000,000.0 հազար դրամն ՀՀ կառավարության պահուստային ֆոնդից արդեն իսկ ՀՀ կառավարության 25.03.21թ. N 416-Ն որոշմամբ հատկացվել է ՀՀ առողջապահության նախարարությանը:
Միաժամանակ առաջարկում ենք Նախագծին կից ներկայացված Հավելված N 1-ի և Հավելված N 3-ի  ցուցանիշները համապատասխանեցնել Հավելված N 2-ի ցուցանիշներին, իսկ Նախագծի հավելվածներ NN 4 և 5-ում 1207 ծրագրի «11003 Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման արդյունքային ցուցանիշներում սահմանել պատերազմում վիրավորում ստացած զինծառայողների վերականգնողական բժշկական օգնության ծառայությանը վերաբերող ցուցանիշներ: 

	Ընդունվել  է
Նախագծի հավելվածներ NN 4 և 5-ում սահմանվել է նոր արդյունքային ցուցանիշ` վերականգնողական բուժում ստացած անձանց համար: 

